
				এই পাতাটির মুদ্রণ সংশোধন করা প্রয়োজন। 
১৮৭৯ ] ট্রেনে সদলে কেশবচন্দ্রের সহিত সাক্ষাৎ Vo
. মিরারের সেই গালাগালির উল্লেখ করিয়া জিজ্ঞাসা করিলেন, আমি তাহা দেখিয়াছি কি না। আর কোথায় যায়! আগ্নেয়গিরির অগ্ন্যুৎপাতের ন্যায় আমার পুর্বসঞ্চিত ক্রোধ ফাটিয়া বাহির হইল। "কি! আপনার সে জন্য লজ্জিত না হয়ে আবার হেসে সে কথা স্মরণ করিয়ে দেন। আমাদের প্রতি ওঁর ক্রোধ হওয়া কিছু আশ্চর্য্য নয় ; এত ফাড়াছেড়া করা গেছে, ক্রোধ হওয়াই ত স্বাভাবিক। উনি কেন নিজের নামে আমাদিগকে গাল দিলেন না, “তোরা অধার্ম্মিক, তোরা নচ্ছার ? বুঝতাম, মানুষ মানুষের সঙ্গে কারবার করছে। তা না করে ঈশ্বরকে রঙ্গভূমিতে অবতীর্ণ করা, ও ঈশ্বরের মুখে যাচ্ছে তাই অপভাষা দেওয়া,-এ কি-রকম ব্যবহার ? ঈশ্বরে গ্রীতি থাকলে মানুষ কি এ রকম পারে?” আমি দেখিলাম, কেশব বাবু মুখটা গম্ভীর করিয়া আর-এক দিকে চাহিয়া আছেন ; প্রচারক বন্ধুদের চেহারা বাগে রক্তবর্ণ হইয়া যাইতেছে।
প্রশ্নকর্ত্ত (আমার প্রতি )-ধর্ম্মের চোখ থাকলে ত দেখতে পেতেন, কি মহৎভাবে ওগুলি লেখা হয়েছে।
আমি ( হাসিয়া )-এদেশে একটা কথা চলিত আছে, “চিত্রগুপ্ত শাল, যত দোষ লিখেছ মানষের বেলা, দেবতার বেল লীলাখেলা,” এ দেখছি তাই ! উনি লিখেছেন। কিনা, তাই আপনাদের কাছে ‘মহৎভাব’ হয়েছে ; অন্য কেউ সেসব কথা লিখলে আপনার তাকে
নরকে ডোবাতেন ।
এইরূপ ঝগড়া হইতে হইতে আমরা বঁকিপুর পৌছিলাম। তাহারা সদলে সেখানে নামিয়া গেলেন । আমি পরে শুনিয়াছি, এখানে নামিয়া গিয় তাহারা বন্ধুবর প্রকাশচন্দ্র রায়ের বাড়ীতে গিয়াছিলেন। সেখালে

